
      R  E P U  B  L  I  K  A    E    S  H  Q  I  P  Ë  R  I  S  Ë  
       KËSHILLI BASHKIAK
V E N D I M 

Nr. 48, datë 3.05.2019
PËR 
KRIJIMIN E SHOQËRISË “TIRANA AGRIKULTURË” SH.P.K., SI PERSON JURIDIK NË PRONËSI TË BASHKISË SË TIRANËS DHE 
MIRATIMIN E AKTEVE TË THEMELIMIT

Në mbështetje të nenit 8, pika 2, nenit 9, pika 1.1, shkronja “b” dhe pika 1.6, shkronja “b”, nenit 54, shkronja "d" dhe nenit 55, pikat 2 dhe 6 të ligjit nr.139/2015 “Për vetëqeverisjen vendore”, ligjit nr. 9901, datë 14.04.2008 “Për tregtarët dhe shoqëritë tregtare” i ndryshuar, me propozim të kryetarit të Bashkisë, Këshilli Bashkiak,
V E N D O S I:
1. Krijimin e shoqërisë me emërtimin tregtar “Tirana Agrikulturë” sh.p.k, shoqëri me përgjegjësi të kufizuar, e zotëruar në masën 100 (njëqind) % të kapitalit të shoqërisë nga Bashkia e Tiranës, me objekt veprimtarie: ofrimin e shërbimeve në fushën e bujqësisë, blegtorisë, agrikulturës, si dhe grumbullimin dhe shitjen e këtyre produkteve.
2. Miratimin e aktit të themelimit dhe statutit të shoqërisë “Tirana Agrikulturë” sh.p.k. Të ngarkojë kryetarin e Bashkisë apo personin e autorizuar prej tij, që të nënshkruajë aktet e themelimit të kësaj shoqërie tregtare.
3. Shoqëria “Tirana Agrikulturë” sh.p.k. themelohet, organizohet dhe funksionon si shoqëri me përgjegjësi të kufizuar, në përputhje me parashikimet e ligjit nr.9901, datë 14.4.2008 “Për tregtarët dhe shoqëritë tregtare”, të ndryshuar.
4. Kapitali fillestar për krijimin e shoqërisë “Tirana Agrikulturë” sh.p.k.. të jetë 100 (njëqind) lekë.
5. Bashkia e Tiranës është ortaku i vetëm themelues, i cili zotëron 100 (njëqind) % të kapitalit themeltar të shoqërisë “Tirana Agrikulturë” sh.p.k. të barabartë me një kuotë me vlerë të përgjithshme 100 lekë.

6. Shoqëria "Tirana Agrikulturë" Sh.p.k., fillimisht të ketë selinë qendrore në adresën Sheshi “Skenderbej”, Ndërtesa 2, 1001, Tiranë, Shqipëri.
7. Shoqëria "Tirana Agrikulturë" Sh.p.k. të zhvillojë aktivitetin e saj për një afat kohor të pacaktuar.
8. Kryetari i Bashkisë, brenda 15 (pesëmbëdhjetë) ditë nga hyrja në fuqi e këtij vendimi, në përputhje dhe me parashikimet e ligjit nr. 9901, datë 14.4.2008 “Për tregtarët dhe shoqëritë tregtare”, të ndryshuar dhe ligjin nr. 139/2015 “Për vetëqeverisjen vendore”, emëron administratorin e shoqërisë.
9. Efektet financiare për zbatimin e këtij vendimi, për krijimin e kapitalit fillestar të shoqërisë, në vlerën 100 (njëqind) lekë, përballohen nga buxheti i vitit 2019 dhe Bashkia Tiranë transferon këtë shumë pranë kësaj shoqërie, menjëherë pas regjistrimit të saj në Qendrën Kombëtare të Biznesit.
10. Bashkia e Tiranës, brenda 15 (pesëmbëdhjetë) ditëve nga data e hyrjes në fuqi të këtij vendimi, ndjek procedurat e nevojshme për regjistrimin e shoqërisë “Tirana Agrikulturë”, sh.p.k.në Qendrën Kombëtare të Biznesit.
11. Shoqëria “Tirana Agrikulturë” sh.p.k. në funksion të ushtrimit të veprimtarisë së saj, ka të drejtë të shqyrtojë dhe të vlerësojë mundësinë e bashkëpunimit me shoqëri të tjera tregtare dhe të hyjë në marrëdhënie kontraktuale me persona të tretë. 
12. Të autorizojë Kryetarin e Bashkisë ose personin e deleguar prej tij, që të përfaqësojë Bashkinë e Tiranës, në cilësinë e ortakut të vetëm për kryerjen e të gjitha veprimeve të nevojshme për përgatitjen dhe nënshkrimin e akteve të themelimit të shoqërisë së re dhe regjistrimin e saj sipas legjislacionit në fuqi.
13. Bashkia Tiranë i siguron shoqërisë “Tirana Agrikulturë” sh.p.k., nga inventari i saj i pronave të paluajtshme apo ambiente të tjera të kontraktura ndaj të tretëve, mjediset e  nevojshme për fillimin e ushtrimit të veprimtarisë sipas objektit të saj.
14. Ngarkohet Kryetari i Bashkisë, Drejtoria e Përgjithshme Juridike e Aseteve dhe Licencimit,  Drejtoria e Përgjithshme e Menaxhimit Financiar dhe Drejtoria e Përgjithshme e Projekteve Strategjike dhe Zhvillimit Ekonomik për ndjekjen dhe zbatimin e këtij vendimi.

15. Ky vendim hyn në fuqi sipas përcaktimeve të nenit 55, pika 6, të ligjit nr. 139/2015 “Për vetëqeverisjen vendore” dhe pas konfirmimit ligjor nga ana e Institucionit të Prefektit të Qarkut, Tiranë.
K R Y E T A R 

ALDRIN DALIPI


      R  E P U  B  L  I  K  A    E    S  H  Q  I  P  Ë  R  I  S  Ë  
BASHKIA TIRANË  

K R Y E T A R I

Nr. prot. _________





       Tiranë, më  __/ __/ 2019
Lënda:           Dërgohet  materiali për shqyrtim dhe miratim.

ZOTIT ALDRIN DALIPI

KRYETAR I KËSHILLIT BASHKIAK 
TIRANË
I nderuar zoti Kryetar,

Bashkëngjitur po ju dërgojmë për shqyrtim dhe miratim relacionin dhe projektvendimin “Për krijimin e shoqërisë “Tirana Agrikulturë” sh.p.k., si person juridik në pronësi të Bashkisë së Tiranës dhe miratimin e akteve të themelimit”.
Me respekt,

K R Y E T A R I

Erion VELIAJ
Konceptoi dhe punoi:
Specialist i SALL: M.Doçi
Specialist i DzhER: F. Smajlaj
Miratoi:
Përgjegjës i DZhER: J. Trifoni

Drejtor i DZhER: Rr. Strugaj
Drejtor i DJ: L.Deliu
Drejtor i DPMF: J. Halili

Drejtor i DPPSZhE: G. Kojdheli
Drejtor i DPJAL: A.Dokushi
Nr. i kopjeve: 3
Datë: 26.04.2019 
R E L A C I O N 

“PËR KRIJIMIN E SHOQËRISË “TIRANA AGRIKULTURË” SH.P.K., SI PERSON JURIDIK NË PRONËSI TË BASHKISË SË TIRANËS DHE MIRATIMIN E AKTEVE TË THEMELIMIT

Në mbështetje të nenit 8, pika 2, nenit 9, pika 1.1, shkronja “b” dhe pika 1.6, shkronja “b”, nenit 54, shkronja "d" dhe nenit 55, pikat 2 dhe 6 të ligjit nr.139/2015 “Për vetëqeverisjen vendore”, ligjit nr. 9901, datë 14.04.2008 “Për tregtarët dhe shoqëritë tregtare”, i ndryshuar, Drejtoria e Përgjithshme e Juridike, Asteve dhe Licencimit dhe Drejtoria e Përgjithshme e Projekteve Strategjike dhe Zhvillimit Ekonomik i parashtrojnë Këshillit Bashkiak relacionin si më poshtë vijon:
Bashkia Tiranë është organ publik që organizohet dhe funksionon në mbështetje dhe zbatim të ligjit nr. 139/2015, “Për vetëqeverisjen vendore” dhe ligjit nr. 115/2014, “Për ndarjen administrativo-territoriale të njësive të qeverisjes vendore”, të ndryshuar, rregullores së brendshme për organizimin, funksionimin, detyrat dhe përgjegjësitë e administratës së aparatit të Bashkisë së Tiranës, si dhe çdo akti ligjor dhe nënligjor në fuqi që rregullon ushtrimin e të drejtave dhe përmbushjen e detyrimeve nga njësitë e vetëqeverisjes vendore.

Në bazë të nenit 9, pika 1.6, të ligjit nr. 139/2015, “Për vetëqeverisjen vendore”, bashkitë si persona juridikë, gëzojnë dhe ushtrojnë të gjitha të drejtat e përcaktuara në Kodin Civil të Republikës së Shqipërisë dhe në legjislacionin në fuqi, e ku njëra prej këtyre të drejtave konsiston në mundësinë e krijimit të personave të tjerë juridikë.

Gjithashtu, ligji nr. 9901, datë 14.04.2008, “Për tregtarët dhe shoqëritë tregtare”, të ndryshuar, parashikon që edhe njësitë e vetëqeverisjes vendore të kenë në pronësinë e tyre shoqëri që zhvillojnë veprimtari tregtare, me interes të përgjithshëm ekonomik, dhe ku themelimi, organizimi e funksionimi i të cilave iu nënshtrohen dispozitave të këtij ligji.

Bashkia Tiranë ka si synim kryesor përmisimin e cilësisë së jetës së banorëve të zonave rurale, nëpërmjet nxitjes së ekonomive familjare të këtyre zonave, të cilat kanë një orientim kryesisht bujqësor dhe blegtoral, të ndërthurur me agroturizëm dhe ekoturizëm.

Në këtë kuadër nga ana e Bashkisë është vendosur krijimi i një shoqërie tregtare me përgjegjësi të kufiziuar me emërtimin “Tirana Agrikulture” Sh.p.k e cila do të jetë një subjekt tregtar me Ortak të vetëm Bashkinë Tiranë dhe me një kapital fillestar 100 (njëqind) lek i ndarë në 1 (një), kuotë e zotëruar nga 100 % nga ortaku i vetëm. Kapitali fillestar mund të ndryshojë me vendim të Asamblesë së Përgjithshme.

Organizimi i strukturave të shoqërisë do të realizohet në përputhje me parashikimet e ligjit nr. 9901, datë 14.04.2008, “Për tregtarët dhe shoqëritë tregtare”, të ndryshuar. Referuar dispozitave të këtij ligji organet vendimarrëse të shoqërisë do të jenë:
1. Asambleja e Përgjithshme e Ortakut të Vetëm/Ortakëve - organi më i lartë vendimmarrës; 

2. Administratori/ët - organi ekzekutiv dhe administrativ i shoqërisë. 

Detyrat dhe kompetencat e organeve janë përcaktuar në mënyrë të detajuar në Draftstatutin bashkëlidhur Projektvendimit. Kjo shoqëri do të administrohet nga Administratori i cili zgjidhet për një mandat pesëvjeçar me të drejtë rizgjedhjeje.

Nga pikëpamja e aktivitetit që do të ushtrojë shoqëria, ajo do të funksionojë si një strukturë e poscame dhe e specializuar në ushtrimin e aktiviteteve tregtare dhe jotregtare që lidhen drejpërdrejt me sektorin e bujqësië, agropërpunimit, zhvillimit rural etj., dhe konkretisht shoqëria “Tirana Agrikulturë” Sh.p.k do të ketë si objekt veprimtarie si më poshtë vijon:
· Ofrimin e shërbimeve të ndryshme në fushën e  bujqësisë, blegtorisë dhe agropërpunimit 
· Ngritja, funksionimi dhe menaxhimi i një strukture tregu publik me shumicë dhe pakicë të produkteve bujqësore, blegtorale, të agropërpunimit dhe të akuakulturës. Krijimin dhe administrimin e strukturave laboratorike për kryerjen e analizave të prodhimeve bujqësore e blegtorale si dhe krijimin e strukturave të përshtatshme për kultivimin dhe përdorimin e fushave eksperimentale të prodhimeve bujqësore.
· Dhënia me qira e hapësirave dhe ambienteve personave fizikë dhe juridikë që tregtojnë prodhime dhe ofrojne shërbime të ndryshme në fushën e bujqësisë, blegtorisë, agropërpunimit dhe gastronomisë. Nxitja e shitjes, organizimi i panaireve, ekspozitave dhe promovimi i prodhimeve lokale.
· Veprimtari në fushën e marketingut të prodhimeve bujqësore, blegtorale, agropërpunimit dhe shpërndarja e prodhimeve dhe shërbimeve të siguruara prej saj ndaj të tretëve. 
· Veprimtari në fushën e mbështetjes së bashkëpunimit të fermerëve, kooperativave bujqësore dhe organizmave të tjera të vendit të lidhura drejtperdrejt ose tërthorazi me sektorët e agrokulturës, agroindustrise, agroturizmit, mjedisit, etj. Veprimtari si  administrues i tregjeve te prodhimeve bujqesore, blegtorale e te agropërpunimit ne territorin e Republikes se Shqiperise.
· Të ushtrojë veprimtarinë e ndërmjetësimit apo të lidhjes së kontratave ndërmjet përsonave fizik apo juridik, publik, shtetëror e privat vendas e të huaj në përputhje me objektin e veprimtarisë së saj.

· Për kryerjen e veprimtarisë së saj shoqëria mund të hapë njësi menaxhuese, magazinuese, shërbim tregtimi, duke bashkëpunuar me persona fizik e juridik vendas dhe/ose të huaj.

· Të kryejë të gjitha llojet e aktiviteteve tregtare me qëllim realizimin e veprimtarive të përshkruara me sipër. 

· Të kryejë Investime për prodhimin, grumbullimin, përpunimin, ambalazhimin, ruajtjen dhe tregtimin e produkteve bujqësore e blegtorale. 

· Të hartojë plane biznesi e fizibilitetit të investimeve në ekonomi si dhe të menaxhojë projekte në bujqësi, industri, tregti, etj.

· Marrja/dhënia me qira e pasurive të paluajtshme; mund gjithashtu të kontribuojë, drejtpërsëdrejti ose tërthorazi
 por gjithmonë me qëllimin e vetëm për arritjen e objektit të shoqërisë, me pjesëmarrje dhe interesa në shoqëri të tjera dhe kompani me objekt të njëjtë ose të ngjashëm me të.  
· Pjesëmarrja në shoqëri ekzistuese ose që do të krijohen në të ardhmen, me qëllim krijimin e subjekteve ligjore, me qëllime të njëjta apo të ngjashme. Kryerjen në përgjithësi të të  gjitha aktiviteteve industriale, tregtare, financiare, civile, të luajtshme ose të paluajtshme, që mund të lidhen direkt ose indirekt me objektin e shoqërisë ose me objekt të ngjashëm apo të përafërt. Shoqëria mund të kryejë aktivitete të tjera të lidhura ose plotësuese me ato të parat dhe çdo aktivitet tjetër të nevojshëm ose të dobishëm për qëllimin e shoqërisë.
· Shoqëria ka të drejtë të ushtrojë çdo lloj aktiviteti të parashikuar nga ligji në përputhje me rregullat e dispozitat në fuqi. Shoqëria do të ushtrojë aktivitetin e saj në bazë të autorizimeve dhe/ose lejeve përkatëse të nevojshme të lëshuara nga organet kompetente të fushës. 
· Shoqëria ka të drejtë të ndryshojë objektin e veprimtarisë së saj në çdo kohë sic parashikohet në këtë statut dhe ne ligj.
Gjithashtu duke mbajtur në konsideratë faktin se sektori i bujqësisë është në një zhvillim të shpejtë, shoqëria tregtare do të sigurojë një përshtatje me dinamikat e zhvillimit të sektorit, si rezultat i mundësisë që ka për vendimmarrje të shpejta dhe lehtësinë nga pikëpamja ligjore për të hyrë në marrëdhënie tregtare me subjekte të tjera.
Për sa më lart, i propozojmë Këshillit Bashkiak krijimin krijimin e shoqërisë “Tirana Agrikulturë” sh.p.k., si person juridik në pronësi të Bashkisë së Tiranës dhe miratimin e akteve të themelimit”.

Duke shpresuar në miratimin e këtij materiali nga ana juaj,

Z. Mexhit Doçi
Specialist, Sektori i Asistencës Ligjore dhe Legjislacionit
Znj. Fatilda Smajlaj
Specialist, Drejtoria e Zhvillimit Ekonomik Rural

Znj. Flavieta Bala

Përgjegjës, Sektori i Hartimit dhe Monitorimit të Kontratave dhe Marrëveshjeve

Z. Julian Trifoni

Përgjegjës Sektori, Drejtoria e Zhvillimit Ekonomik Rural

Znj. Laura Deliu

Drejtor, Drejtoria Juridike

Z. Rrustem Strugaj
Drejtor, Drejtoria e Zhvillimit Ekonomik Rural
Z. Alban Dokushi

Drejtor i Përgjithshëm Juridik i Aseteve dhe Licencimit

Znj. Jonida Halili

Drejtor i Përgjithshëm i Menaxhimit Financiar

Z. Genci Kojdheli

Drejtor i Përgjithshëm, Drejtoria e Projekteve Strategjike dhe Zhvillimit Ekonomik
Z. Arbjan Mazniku

Nënkryetar i Bashkisë Tiranë

Znj. Esmeralda Demiraj
Përgjegjës i Këshillit Bashkiak

Z. Behar Zeneli

Sekretar i Këshillit Bashkiak


